
ABSTRAK 

Perkembangan pesat yang berlaku dalam bidang kartografi 

berdigit dan bidang-bidang berkaitan dengan Sistem Maklumat 

Geografi (GIS) telah mengakibatkan kepelbagaian dalam struk-

tur data yang digunakan bagi menyusun maklumat ruang dalam 

bentuk berdigit. Salah satu perkara yang sering menjadi 

perhatian industri pemetaan ialah pertukaran data pemetaan 

di antara sistem yang digunakan. 

Untuk memindahkan data dengan berkesan, satu mekanisma yang 

cekap diperlukan agar data yang dipindahkan tidak akan 

mengubah atau menghilangkan maklumat asal. Asas kepada 

pertukaran data ini ialah piawai penukaran. Berbagai jenis 

piawai penukaran telah dan sedang dicipta bagi memenuhi 

tuntutan dan keperluan pengguna dari berbagai bidang ini. 

Salah satu daripada yang digemari oleh pencipta dan pengguna 

GIS ialah DXF, iaitu format pernukaran bagi AUTOCAD. 

Dalam projek ini, format DXF telah digunakan sebagai piawai 

penukaran di antara tiga perisian GIS, iaitu GENAMAP, 

G-S-MAP dan MAPIKFO. Tiga ujian telah dijalankan untuk 

menguji keupayaan DXF ini : 

1. Pemindahan data dari AUTOCAD (format DXF) ke 

ketiga-tiga perisian GIS , 

2. Pemindahan data dari ketiga-tiga perisian ini ke 

AUTOCAD melalui DXF, dan 

3. Pemindahan data di antara ketiga-tiga perisian yang 

terlibat melalui DXF. 

Analisis dari hasil yang diperolehi menunjukkan bahawa DXF 

mampu digunakan sebagai piawai penukaran grafik walau pun 

terdapat beberapa kekurangan. Kekurangan ini adalah dari 

segi pemindahan simbol dan jenis teks, dan ini boleh diatasi 

dengan sedikit penyuntingan terhadap simbol dan jenis teks 

yang banyak terdapat dalam perisian GIS yang digunakan. 

